
З А П И С Н И К 
од Сто седумдесет и четвртата седница на Владата на Република Северна Македонија,  

одржана на 19 мај 2026 година 
 
Седницата започна во 12:20 часот. 
 



 
 
 
 

На седницата претседаваше Љупчо Димовски, заменик на претседателот на Владата на 
Република Северна Македонија за политички систем. 
 
На седницата присуствуваа Александар Николоски, заменик на претседателот на Владата на 
Република Северна Македонија и министер за транспорт, Иван Стоилковиќ, заменик на 
претседателот на Владата на Република Северна Македонија и министер за односи меѓу 
заедниците и членовите на Владата, Игор Филков, министер за правда, д-р Тимчо Муцунски, 
министер за надворешни работи и надворешна трговија, м-р Гордана Димитриеска-Кочоска, 
министер за финансии, м-р Бесар Дурмиши, министер за економија и труд, Горан Минчев, 
министер за јавна администрација, Муамед Хоџа, министер за животна средина и просторно 
планирање, Борко Ристовски, министер за спорт и д-р Шабан Салиу, министер без ресор, 
задолжен за интеграција и имплементација на Стратегијата за инклузија на Ромите 2022-2030, 
како и Игор Јанушев, генерален секретар на Владата на Република Северна Македонија и м-р 
Хасим Муртезани, заменик на генералниот секретар на Владата на Република Северна 
Македонија. 
 
На седницата присуствуваше и д-р Оливера Нечовска, секретар на Секретаријатот за 
законодавство. 
 
Покрај членовите на Владата на Република Северна Македонија, на седницата присуствуваа и 
Адмир Шабани, заменик на министерот за одбрана, д-р Астрит Исени, заменик на министерот 
за внатрешни работи,  м-р Ален Деребан, заменик на министерот за правда, м-р Зоран 
Димитровски, заменик на министерот за надворешни работи и надворешна трговија, д-р 
Викторија Трајков, заменик на министерот за европски прашања, м-р Мирослав Лабудовиќ, 
заменик на министерот за енергетика, рударство и минерални суровини, Албрим Хоџа, заменик 
на министерот за земјоделство, шумарство и водостопанство, м-р Јовица Андовски, заменик на 
министерот за здравство, Дритон Сулејмани, заменик на министерот за образование и наука, 
Ѓоко Велковски, заменик на министерот за социјална политика, демографија и млади, м-р Ерџан 
Селими, заменик на министерот за локална самоуправа и    м-р Седат Сулејмани, заменик на 
министерот за култура и туризам. 
 
На седницата присуствуваа Андреа Ѓошевска, претставник од Канцеларијата на претседателот на 
Владата на Република Северна Македонија и м-р Марија Митева и Венера Љатифи-Азизи, 
портпароли на Владата на Република Северна Македонија. 
 
Од седницата отсуствуваа проф. д-р Христијан Мицкоски, претседател на Владата на Република 
Северна Македонија, д-р Беким Сали, прв заменик на претседателот на Владата на Република 
Северна Македонија и министер за европски прашања, Арбен Фетаи, заменик на претседателот 
на Владата на Република Северна Македонија, задолжен за политики на добро владеење и 
членовите на Владата м-р Владо Мисајловски, министер за одбрана, Панче Тошковски, министер 
за внатрешни работи, м-р Сања Божиновска, министер за енергетика, рударство и минерални 
суровини, Цветан Трипуновски, министер за земјоделство, шумарство и водостопанство, д-р 
Азир Алиу, министер за здравство, проф. д-р Весна Јаневска, министер за образование и наука, 
Фатмир Лимани, министер за социјална политика, демографија и млади, м-р Златко Перински, 
министер за локална самоуправа, Зоран Љутков, министер за култура и туризам и м-р Стефан 
Андоновски, министер за дигитална трансформација. 
 

* 

*  * 
 

Врз основа на Предлогот на дневниот ред и предлозите што беа поднесени на седницата, 
Владата го утврди следниов 



 
 
 
 
 

ДНЕВЕН РЕД 
 

Усвојување на записниците од 163-та, 167-та, 169-
та, 172-та и 173-та седница на Владата на 
Република Северна Македонија, одржани на 14 и 
28 април и на 5, 13 и 16 мај 2026 година 

 
1. Информација во врска со стекнат непаричен влог во Друштвото за друмски сообраќај Реиска 
ДОО Свети Николе, во сопственост на Република Северна Македонија 
 
2. Предлог-одлука за давање на трајно користење на недвижни ствари на Државното 
правобранителство на Република Северна Македонија (КП 13419, КО Тетово 3) 
 
3. Извештај за работењето на Јавното претпријатие Национална радиодифузија - Скопје, во 
периодот 1.4.2025 година - 30.6.2025 година, со дополнување 
 
4. Извештај за работењето на Јавното претпријатие Национална радиодифузија - Скопје, во 
период од 1.7.2025 година до 30.9.2025 година 
 
5. Извештај за работењето на ЈП Национална радиодифузија - Скопје, во период од 1.10.2025 
година до 31.12.2025 година 
 
6. Годишен извештај за работата на Националниот центар за одговор на компјутерски инциденти 
за 2025 година, со Предлог-одлука 
 
7. Извештајот за работата на Управата за заштита на културното наследство за 2025 година 
 
8. Известување за активностите поврзани со кризната состојба заради можност за настанување 
на пореметување на снабдување со нафта и нафтени деривати на територијата на Република 
Северна Македонија, за период од 3 мај 2026 година до 9 мај 2026 година 
 
9. Предлог на закон за изменување на Законот за упатување работници од Република 
Македонија во други држави за изведување на градежни работи преку проектни договори и за 
вршење на други сезонски работи, по скратена постапка 
 
10. Предлог-одлука за определување на висината на надоместокот за членовите на Комисијата 
за евалуација на барањата за доделување на финансиска поддршка за инвестиции 
 
11. Предлог-одлука за продолжување на концесијата за експлоатација на минерална суровина - 
мермер на Друштвото за производство, промет и услуги Тони Димески Мике – инженеринг увоз-
извоз ДОО Прилеп на локалитетот „Дупен Камен“, с. Плетвар, Општина Прилеп 
 
12. Предлог – одлука за продолжување на концесијата за експлоатација на минерална суровина 
– варовник на Друштвото за производство, промет и услуги Тони Димески Мике – инженеринг 
увоз-извоз ДОО Прилеп на локалитетот „Дупен Камен“, с. Плетвар, Општина Прилеп 
 
13. Информација за потребата од потпишување на два меморандума за разбирање помеѓу 
Министерството за одбрана на Република Северна Македонија и Меѓународниот одбранбен 
совет (Defense Conseil International), како реализатор на втората и третата мерка помош 
одобрена од Европскиот мировен фонд (ЕМФ) – согласно одлуките на Советот на Европската 



 
 
 
 

Унија (ЗНБП) 2024/2521 и (ЗНБП) 2025/823 за зајакнување на капацитетите на Армијата на 
Република Северна Македонија, со усогласени текстови на меморандуми 
 
14. Информација за можностите и условите за спогодбено решавање на предметот пред 
Европскиот суд за човекови права Хода против Република Северна Македонија А.бр. 21139/23 
 
15. Информација за потпишување на Конвенцијата на Советот на Европа за копродукција на 
аудиовизуелни дела во форма на серии, со текст на Конвенција 
 
16. Информација за изработка на „Стратегија за употреба на вештачка интелигенција (ВИ) 2027-
2032“ 
 
17. Годишен извештај за 2025 година за спроведување на Националната развојна стратегија 
2024-2044 
 
18. Годишен извештај за работа на Агенцијата за електронски комуникации за 2025 година и 
Годишна програма за работа на Агенцијата за електронски комуникации за 2026 година 
 
19. Предлог на закон за изменување и дополнување на Законот за здравственото осигурување, 
по скратена постапка, поднесен од група пратеници 
 
20. Известување од извршител Лазар Петровски од Куманово, доставено под И.бр. 2593/2023 за 
Заклучок за трета усна јавна продажба, која ќе се одржи на 12 мај 2026 година, за недвижен 
имот, запишан во Имотен лист бр.493, за КО Љубодраг, на КП бр.57/3, КП бр.59/4, КП бр.60/3 и 
КП бр.62/3, викано место/улица „Бединска Утрина“ и Имотен лист бр.188, за КО Љубодраг, на КП 
бр.57/6, КП бр.58/3 и КП бр.59/7, викано место/улица „Бединска Утрина“ 
 
21. Информација за тековниот статус на годишни активности на Агенцијата за квалитет и 
акредитација на здравствени установи во 2025 година 
 
22. Информација за реализираниот Проект за користење услуга за одмор и рекреација на деца 
од семејства во социјален ризик, деца корисници на посебен додаток и деца без родители и 
родителска грижа, за зима 2026 година 
 
23. Информација со Годишен извештај за 2025 година за спроведување на активностите од 
Акциски планот 2025-2026 за спроведување на Националната стратегија за еднаквост и 
недискриминација 2022-2026, со текст на Годишен извештај за 2025 година 
 
24. Кадровски прашања 
 
25. Прашања и предлози 
 
26. Информација во врска со потребата од дополнително усогласување на Националната 
регулатива поврзана со Интелигентни транспортни системи (ИТС), како дел од Реформската 
агенда 
 
27. Информација за донесување на Урбанистички план за подрачја и градби од државно значење 
за група на класа на намена Е-Инфраструктура, Е1.13- Површински соларни и фотоволтаични 
електрани (над 10 МW) во КО Јамуларци и КО Скандалци, Општина Штип, со Предлог-одлука 
 
28. Информација за потребата од впишување на Хидросистемот „Ѓавато“ во државна 
сопственост 



 
 
 
 

 
29. Предлог – програма за изменување и дополнување на Програмата за колекторски систем 
Охрид и Струга за 2026 година 
 
30. Предлог - одлука за продажба на движни ствари - јачмен  за добиточна храна 
 
31. Информација за ревидираната проценка на вредноста на проектот „Изградба на нова 
железничка делница Крива Паланка - граница со Република Бугарија, како дел од Железничкиот 
Коридор VIII“ 
 
32. Извештај за завршени преговори за склучување на Договор меѓу Владата на Република 
Северна Македонија и Владата на Република Хрватска за стратешка соработка, со усогласен текст 
на Договор 
 
33. Предлог - одлука за продолжување на концесијата за експлоатација на минерална суровина 
– варовник на Друштвото за производство, трговија и услуги Метал прес ДООЕЛ увоз-извоз 
Скопје на локалитетот „Тикијарница“, с.Пчиња, Општина Куманово 
 
34. Информација во врска со одржување на Собрание на акционери на Тутунски комбинат АД 
Прилеп, закажано за 26 мај 2026 година 
 

* 

* * 
 

Владата без забелешки ги усвои Записникот од 163-та седница на Владата на Република Северна 
Македонија, одржана на 14 април 2026 година, Записникот од Сто шеесет и седмата седница на 
Владата на Република Северна Македонија, одржана на 28 април 2026 година, Сто шеесет и 
деветтата седница на Владата на Република Северна Македонија, одржана на 5 мај 2026 година, 
Записникот од Сто седумдесет и втората седница на Владата на Република Северна Македонија, 
одржана на 13 мај 2026 година и Записникот од Сто седумдесет и третата седница на Владата на 
Република Северна Македонија, одржана на 16 мај 2026 година 
 

* 

* * 
 
По одделните точки од Дневниот ред, Владата ги донесе следниве заклучоци: 
 

Точка 1 
 
Владата ја разгледа Информацијата во врска со стекнат непаричен влог во Друштвото за друмски 
сообраќај Реиска ДОО Свети Николе, во сопственост на Република Северна Македонија и ја усвои 
со следните заклучоци: 
 
1. Се задолжува Државното правобранителство на Република Северна Македонија, во рок од 
осум дена, согласно доставеното Решение О.бр.21/2023, УДР.бр.7/2023 од 20.2.2024 година, на 
нотар Христина Стаменкова од Свети Николе да изврши упис на правата во Агенцијата за 
катастар на недвижности, Централниот регистар на Република Северна Македонија, 
Министерството за внатрешни работи и Комерцијалната банка АД Скопје.  
 
2. Се овластува м-р Стојанчо Радичевски, помошник-раководител на сектор во Генералниот 
секретаријат на Владата на Република Северна Македонија, за овластен претставник на уделот 



 
 
 
 

на Владата на Република Северна Македонија во Друштвото за друмски сообраќај Реиска ДОО 
Свети Николе. 
 

Точка 2 
 
Владата ја одложи од разгледување Предлог-одлуката за давање на трајно користење на 
недвижни ствари на Државното правобранителство на Република Северна Македонија (КП 
13419, КО Тетово 3). 
 

Точка 3 
 
Владата го разгледа Извештајот за работењето на Јавното претпријатие Национална 
радиодифузија - Скопје, во периодот 1.4.2025 година - 30.6.2025 година, со дополнување, како 
материјал за информирање. 
 
Истовремено, Владата ги донесе следните заклучоци: 
 
1. Се укажува на Јавното претпријатие Национална радиодифузија - Скопје, согласно обврските 
кои произлегуваат од точка 2.3 од Националниот оперативен бродбенд план (НОБП), во 
соработка со Националната канцеларија за бродбенд компетентност (НКБК), да изготви и до 
Владата да достави студија за проширување на надлежностите и подигнување на 
институционалните капацитети на Јавното претпријатие Национална радиодифузија - Скопје, 
која ќе содржи детална анализа на постојната организациска поставеност, кадровските и 
техничките капацитети, потреба од вработување на нови стручни кадри, потреба од 
воспоставување на систем за управување со квалитет и систем за планирање на ресурси,  како и 
идни планови за развој на Претпријатието. 
 
2. Се укажува на Јавното претпријатие Национална радиодифузија – Скопје, да одржи 
координативен состанок со Министерството за дигитална трансформација, Јавното 
радиодифузно претпријатие Македонска радио-телевизија Скопје и Агенцијата за аудио и 
аудиовизуелни медиумски услуги, во насока на изнаоѓање решение за стабилност во 
финансиското работење на Јавното претпријатие Национална радиодифузија – Скопје и за 
истото да ја информира Владата. 
 

Точка 4 
 
Владата го разгледа Извештајот за работењето на Јавното претпријатие Национална 
радиодифузија - Скопје, во период од 1.7.2025 година до 30.9.2025 година, како материјал за 
информирање. 

 
Точка 5 

 
Владата го разгледа Извештајот за работењето на ЈП Национална радиодифузија - Скопје, во 
периодот од 1.10.2025 година до 31.12.2025 година, како материјал за информирање. 
 

Точка 6 
 
Владата по Годишниот извештај за работата на Националниот центар за одговор на компјутерски 
инциденти за 2025 година, со Предлог-одлука, ја донесе Одлуката за усвојување на Годишниот 
извештај за работа на Националниот центар за одговор на компјутерски инциденти за 2025 
година. 
 



 
 
 
 

Точка 7 
 
Владата го разгледа Извештајот за работата на Управата за заштита на културното наследство за 
2025 година (усогласен со Министерството за финансии), како материјал за информирање. 
 
Истовремено, Владата ја задолжи Управата за заштита на културното наследство, во соработка 
со Кабинетот на заменикот на претседателот на Владата на Република Северна Македонија, 
задолжен за политички систем и Македонската академија на науките и уметностите да подготви 
информација за изработка на проект за обновување на Охридската книжевна школа - Плаошник, 
како симбол на македонската култура и во рок од 30 дена да ја достави до Владата. 
 

Точка 8 
 
Владата го разгледа и го прифати Известувањето за активностите поврзани со кризната состојба 
заради можност за настанување на пореметување на снабдување со нафта и нафтени деривати 
на територијата на Република Северна Македонија, за период од 3 мај 2026 година до 9 мај 2026 
година и согласно член 31, став 2 од Законот за управување со кризи заклучи да го достави до 
Претседателот на Република Северна Македонија и до Собранието на Република Северна 
Македонија. 
 

Точка 9 
 
Владата го разгледа Предлогот на закон за изменување на Законот за упатување работници од 
Република Македонија во други држави за изведување на градежни работи преку проектни 
договори и за вршење на други сезонски работи, по скратена постапка, го утврди како Предлог 
на закон кој се донесува по редовна постапка и заклучи, согласно член 144 од Деловникот на 
Собранието на Република Северна Македонија, да се достави до Собранието. 
 
За претставници на Владата на Република Северна Македонија во Собранието се определени м-
р Бесар Дурмиши, министер за економија и труд и Марјан Ристески, заменик на министерот за 
економија и труд, а за повереници Јумни Адеми, државен секретар во Министерството за 
економија и труд и Ленче Коцевска, државен советник во Министерството за економија и труд. 
 

Точка 10 
 

Владата ја одложи од разгледување Предлог-одлуката за определување на висината на 
надоместокот за членовите на Комисијата за евалуација на барањата за доделување на 
финансиска поддршка за инвестиции, поради потребата од дополнителни усогласувања. 
 
Предлагачот да ја извести Владата, кога материјалот повторно да се стави на Дневен ред на 
седница на Владата. 

 
Точка 11 

 
Владата повторно ја разгледа Предлог-одлуката за продолжување на концесијата за 
експлоатација на минерална суровина - мермер на Друштвото за производство, промет и услуги 
Тони Димески Мике – инженеринг увоз-извоз ДОО Прилеп на локалитетот „Дупен Камен“, с. 
Плетвар, Општина Прилеп и ја донесе Одлуката за продолжување на концесијата за 
експлоатација на минерална суровина - мермер на Друштвото за производство, промет и услуги 
Тони Димески Мике – инженеринг увоз-извоз ДОО Прилеп на локалитетот „Дупен Камен“, с. 
Плетвар, Општина Прилеп. 
 



 
 
 
 

Точка 12 
 
Владата повторно ја разгледа Предлог – одлуката за продолжување на концесијата за 
експлоатација на минерална суровина – варовник на Друштвото за производство, промет и 
услуги Тони Димески Мике – инженеринг увоз-извоз ДОО Прилеп на локалитетот „Дупен Камен“, 
с. Плетвар, Општина Прилеп и ја донесе Одлуката за продолжување на концесијата за 
експлоатација на минерална суровина – варовник на Друштвото за производство, промет и 
услуги Тони Димески Мике – инженеринг увоз-извоз ДОО Прилеп на локалитетот „Дупен Камен“, 
с. Плетвар, Општина Прилеп. 
 

Точка 13 
 
Владата ја разгледа Информацијата за потребата од потпишување на два меморандума за 
разбирање помеѓу Министерството за одбрана на Република Северна Македонија и 
Меѓународниот одбранбен совет (Defense Conseil International), како реализатор на втората и 
третата мерка помош одобрена од Европскиот мировен фонд (ЕМФ) – согласно одлуките на 
Советот на Европската Унија (ЗНБП) 2024/2521 и (ЗНБП) 2025/823 за зајакнување на капацитетите 
на Армијата на Република Северна Македонија, со усогласени текстови на меморандуми и ја 
усвои Информацијата, со следните заклучоци: 
 
1. Ги прифати усогласените текстови на Меморандумот за разбирање помеѓу Министерството за 
одбрана на Република Северна Македонија и Меѓународниот одбранбен совет  (Defense Conseil 
International), во согласност со мерката за помош  на Европскиот мировен фонд за зајакнување 
на капацитетите на Армијата на Република Северна Македонија, согласно Одлуката 2024/2521 
(ЗНБП) на Советот на Европската Унија и Меморандумот за разбирање помеѓу Министерството 
за одбрана на Република Северна Македонија и Меѓународниот одбранбен совет (Defense 
Conseil International), во согласност со мерката за помош на Европскиот мировен фонд за 
зајакнување на капацитетите на Армијата на Република Северна Македонија, согласно Одлуката 
2025/823 (ЗНБП) на Советот на Европската Унија. 
 
2. Се овластува Елизабета Чуповска Ристова, државен секретар во Министерството за одбрана, 
да го потпише Меморандумот за разбирање помеѓу Министерството за одбрана на Република 
Северна Македонија и Меѓународниот одбранбен совет (Defense Conseil International), во 
согласност со мерката за помош  на Европскиот мировен фонд за зајакнување на капацитетите 
на Армијата на Република Северна Македонија, согласно Одлуката 2024/2521 (ЗНБП) на Советот 
на Европската Унија и Меморандумот за разбирање на Министерството за одбрана на Република 
Северна Македонија и Меѓународниот одбранбен совет (Defense Conseil International), во 
согласност со мерката за помош  на Европскиот мировен фонд за зајакнување на капацитетите 
на Армијата на Република Северна Македонија, согласно Одлуката 2025/823 (ЗНБП) на Советот 
на Европската Унија. 
 
3. Се задолжува Министерството за европски прашања да го реализира процесот на 
регистрирање на проектот за странска помош на Владата на Република Северна Македонија, во  
рок од  36 (триесет и шест) месеци од денот на донесување на Одлуката (ЗНБП) 2024/2521 на 
Советот на Европската Унија, односно од 23 септември 2024 година и во рок од 36 (триесет и 
шест) месеци од денот на донесување на Одлуката (ЗНБП) 2025/823 на Советот на Европската 
Унија, односно од 25 април 2025 година. 
 

Точка 14 
 



 
 
 
 

Владата ја разгледа Информацијата за можностите и условите за спогодбено решавање на 
предметот пред Европскиот суд за човекови права Хода против Република Северна Македонија 
А.бр. 21139/23 и ја усвои со следните заклучоци: 
 
1. Се овластува владиниот агент на Република Северна Македонија, во постапката пред 
Европскиот суд за човекови права да ја изрази подготвеноста на Владата на Република Северна 
Македонија за спогодбено решавање на предметот Хода против Република Северна Македонија 
А.бр. 21139/23.  
 
2. Се овластува владиниот агент на Република Северна Македонија, во постапката пред 
Европскиот суд за човекови права, за целите на спогодбено решавање на предметот да прифати 
дека државата на апликантот во предметот Хода против Република Северна Македонија А.бр. 
21139/23 ќе му исплати вкупен износ од 4.500 евра во денарска противвредност. 
 

Точка 15 
 
Владата ја разгледа Информацијата за потпишување на Конвенцијата на Советот на Европа за 
копродукција на аудиовизуелни дела во форма на серии, со текст на Конвенција и ја усвои со 
следните заклучоци: 
 
1. Го прифати текстот на Конвенцијата на Советот на Европа за копродукција на аудиовизуелни 
дела во форма на серии. 
 
2. Се определува д-р Тимчо Муцунски, министер за надворешни работи и надворешна трговија, 
во име на Владата на Република Северна Македонија, да ја потпише Конвенцијата на Советот на 
Европа за копродукција на аудиовизуелни дела во форма на серии. 
 
Истовремено, Владата заклучи: 
 
1. Се задолжува Министерството за дигитална трансформација, итно да подготви и до Владата 
да достави, соодветен предлог за изменување и дополнување на Законот за аудио и 
аудиовизуелни медиумски услуги, со цел усогласување со меѓународните стандарди и обврски. 
 
2. Се задолжува Министерството за култура и туризам, итно да подготви и до Владата да достави, 
соодветен предлог за изменување и дополнување на Законот за филмската дејност или да 
предложи ново законско решение, со кое ќе се обезбеди соодветен правен третман на 
аудиовизуелните дела во форма на серии. 
 

Точка 16 
 
Владата ја разгледа Информацијата за изработка на „Стратегија за употреба на вештачка 
интелигенција (ВИ) 2027-2032“,  ја усвои и го задолжи Министерството за дигитална 
трансформација до крајот на декември 2026 година да ја достави до Владата на разгледување и 
усвојување „Стратегијата за употреба на вештачка интелигенција (ВИ) 2027-2032“, со предлог-
акциски план за период 2027-2029. 
 

Точка 17 
 
Владата го разгледа Годишниот извештај за 2025 година за спроведување на Националната 
развојна стратегија 2024-2044 и притоа ги донесе следните заклучоци: 
 



 
 
 
 

1. Го усвои Годишниот извештај за 2025 година за спроведување на Националната развојна 
стратегија 2024-2044. 
 
2. Се задолжува Генералниот секретаријат на Владата на Република Северна Македонија, 
Годишниот извештај за 2025 година за спроведување на Националната развојна стратегија 2024-
2044, во рок од пет дена да го достави до Собранието на Република Северна Македонија.  
 
3. Се задолжува Генералниот секретаријат на Владата на Република Северна Македонија,  
Годишниот извештај за 2025 година за спроведување на Националната развојна стратегија 2024-
2044, во рок од пет дена да го достави до Интерпартиската парламентарна група за следење на 
напредокот на Националната развојна стратегија во Собранието на Република Северна 
Македонија. 
 

Точка 18 
 
Владата ги одложи од разгледување Годишниот извештај за работа на Агенцијата за електронски 
комуникации за 2025 година и Годишната програма за работа на Агенцијата за електронски 
комуникации за 2026 година, поради потребата Министерството за дигитална трансформација 
да подготви и до Владата да достави заедничко мислење во соработка со Министерството за 
финансии. 
 

Точка 19 
 
Владата го разгледа Предлогот на закон за изменување и дополнување на Законот за 
здравственото осигурување, по скратена постапка, поднесен од група пратеници и притоа го 
утврди следното мислење: 
 
Со Законот за здравственото осигурување, здравственото осигурување се установува како 
задолжително и доброволно.  
 
Задолжителното здравствено осигурување се установува за сите граѓани на Република Северна 
Македонија, заради обезбедување на здравствени услуги и парични надоместоци врз начелата 
на задолжителност, сеопфатност, солидарност, еднаквост и ефективно користење на средствата, 
под услови утврдени со овој закон.  
 
Според начелото на задолжителност, здравственото осигурување е задолжително за сите 
граѓани, кои во член 5 став 1 од Законот се наведени како осигуреници, односно согласно 
Законот за придонеси од задолжително социјално осигурување, како обврзници за плаќање на 
придонес за задолжително здравствено осигурување. Со стекнувањето на својството на 
осигуреник, здравственото осигурување станува задолжително. На тој начин Законот на сите 
осигуреници им обезбедува социјална сигурност, односно здравствено осигурување за случаите 
во кои можат да се остваруваат права на заштита на здравјето во случај на болест и повреда. 
 
Со задолжителното здравствено осигурување се обезбедуваат здравствени услуги и парични 
надоместоци, односно право на надоместок на плата за време на привремена спреченост за 
работа поради болест и повреда и за време на отсуство од работа поради бременост, раѓање и 
мајчинство. 
 
Правото на надоместок на плата можат да го остварат сите лица кои се во работен однос, според 
прописите за работните односи кои за својата работа остваруваат плата, а кои не можеле да ја 
остварат поради тоа што биле спречени за работа поради болеста, односно повредата. Ова се 
однесува и на правото на надоместок на плата за време на отсуство од работа поради бременост, 



 
 
 
 

раѓање и мајчинство, кое, исто така, произлегува од прописите за работните односи и им припаѓа 
на осигурениците кои се во работен однос и кои за својата работа би оствариле плата, a кои се 
спречени да ја остварат поради тоа што очекуваат раѓање на дете и отсуство поради 
одгледување на детето. 
 
Согласно тоа, со Законот за здравственото осигурување на товар на средствата од 
задолжителното здравствено осигурување и покрај социјалниот карактер на правото на 
надоместок на плата се гарантира висок степен на економска, односно социјална сигурност на 
осигуреникот. Правото на надоместок на плата е право кое произлегува и се утврдува со 
прописите од областа на работните односи, a со Законот за здравственото осигурување се 
регулираат критериумите и условите за остварување на ова право и висината на износот на 
надоместокот на плата. Значи, правото на надоместок на плата не произлегува од Законот за 
здравственото осигурување, односно ова право е право кое произлегува од работниот однос и 
соодветно е регулирано во Законот за работните односи, a со Законот за здравственото 
осигурување се регулира само начинот, условите и критериумите за користење на ова право во 
услови кога се користи на товар на средствата на Фондот за здравствено осигурување на 
Република Северна Македонија. Оттука, погрешно и неточно е дека одредбите од Законот се 
ограничувачки и дека определена категорија осигуреници се исклучени во делот на користењето 
на правото на надоместок.  
 
Се потенцира дека Законот за работните односи, утврдува кои категории на лица имаат право на 
надоместок на плата, односно кој и кога може да добива надоместок на плата, a Законот за 
здравственото осигурување, само ги презема/пресликува тие одредби и утврдува услови за 
користење на правото на надоместок на плата. Законот за здравственото осигурување не прави 
селекција и не прави подвојување кој ќе зема надоместок на плата, а кој нема да зема. Ова 
прашање е уредено со прописите од областа на работните односи. Законот за здравственото 
осигурување не исклучува одредени категории осигуреници од користење на правото на 
надоместок на плата од проста причина што овој закон не го ни утврдува ова право, туку само ги 
доуредува одредбите од Законот за работните односи. Уште повеќе што предмет на уредување 
на одредбите од Законот за здравственото осигурување, не е финансиска поддршка или 
финансиска помош. Предмет на уредување се правата и обврските од здравственото 
осигурување во областа на здравствената заштита. 
 
Како што е погоре истакнато, правото на надоместок на плата е пред се право од социјален 
карактер и не претставува ниту здравствена услуга ниту има карактер на здравствена заштита. 
Да не се занемари фактот дека со средствата од задолжителното здравствено осигурување пред 
сѐ се плаќаат здравствените услуги и Фондот, како е предвидено и во Законот за здравственото 
осигурување, е купувач на здравствени услуги. 
 
Согласно претходно изнесеното, не станува збор за ограничување помеѓу оние граѓани кои се во 
работен однос и оние граѓани кои вршат земјоделска дејност. Имено, од една страна имаме 
заснован работен однос со сите посебности и карактеристики што произлегуваат од самиот 
работен однос, а од другата страна имаме вршење на земјоделска дејност со сите свои 
посебности и специфики кои произлегуваат од самата природа на земјоделската дејност. Во 
првиот случај работникот/работничката за извршената работа и постигнатите резултати од 
работодавецот добива плата, а во вториот случај вршителот на земјоделската дејност остварува 
приход од вршењето на дејноста. Во услови кога поради болест или повреда, како и поради 
бременост, раѓање и мајчинство работникот/работничката не може да учествува во работниот 
процес, не може да постигнува резултати и не може да го оствари правото на плата, Законот за 
работните односи заради социјална и економска сигурност утврдува надоместок на плата што 
во вториот случај не може да се реализира и не може да станува збор за надоместок на плата од 
проста причина што не постои плата, туку приход од вршење на земјоделска дејност. Секако ова 



 
 
 
 

не значи дека не треба да се размислува за финансиска поддршка на 
земјоделците/земјоделките кога поради болест, повреда или раѓање на дете се спречени за 
вршење на земјоделската дејност, но не смее, ниту пак има правен основ тоа да се бара на товар 
на средствата на здравственото осигурување, а особено што не станува збор за какво било 
ограничување помеѓу двете категории на граѓани. Во насока на претходно изнесеното, членот 1 
од Предлогот на закон за изменување и дополнување на Законот за здравствено осигурување, 
по скратена постапка, поднесен од група пратеници, каде во членот 14 со кој се регулира правото 
на надоместок на плата за време на отсуство од работа поради болест, раѓање и мајчинство, 
покрај лицата во работен однос (наведени во член 5 став 1 точки 1, 2 и 3 од истиот закон) се 
додаваат и индивидуалните земјоделци (наведени во член 5 став 1 точка 4), само по себе е 
контрадикторен, бидејќи во овој случај станува збор за „надоместок на плата“, a 
индивидуалниот земјоделец за вршење на земјоделската дејност не остварува плата, туку 
остварува приход од вршење на дејноста. 
 
Следствено на тоа, контрадикторен е и членот 2 од Предлогот на закон каде е наведено дека 
основица за пресметка на надоместокот на плата за време на отсуство од работа поради 
бременост, раѓање и мајчинство, за осигурениците од член 5 став 1 точка 4 од овој закон, е 
минималната плата која министерот за социјална политика, демографија и млади ја објавува во 
„Службен весник на Република Северна Македонија", согласно закон и висината на 
надоместокот кој Фондот го исплаќа на осигурениците за правото од породилно отсуство не 
може да биде помал од минималната плата, бидејќи жените кои вршат земјоделска дејност не 
се во работен однос и не земаат плата, па оттука се поставува прашањето: како ќе се утврди 
правото на надоместок на плата за време на бременост, раѓање и мајчинство, за период утврден 
со прописите од областа на работните односи, a самите тие, како категорија не се опфатени со 
Законот за работните односи?  
 
Фондот за здравствено осигурување на Република Северна Македонија, истакнува дека за оваа 
категорија на осигурени лица треба да се изнајде трајно и системско решение. Сепак, се укажува 
дека ваквото решение не може да се реализира на товар на средствата од задолжителното 
здравствено осигурување. Имено, правото на надоместок на плата поради привремена 
спреченост за работа претставува социјално право, а не здравствена услуга и не спаѓа во доменот 
на здравствената заштита. Од таа причина, финансирањето на ваквите надоместоци не е во 
рамките на законските надлежности на Фондот. Фондот, согласно со законската регулатива, е 
купувач на здравствени услуги. Тој обезбедува и плаќа здравствени услуги, преку склучување 
договори со даватели на здравствени услуги, a се со цел заштита и унапредување на правата и 
интересите на осигурените лица.  
 
Во периодот 2022-2023 година, Министерството за здравство заедно со Министерството за труд 
и социјална политика, Министерството за земјоделство, шумарство и водостопанство, Управата 
за јавни приходи, Фондот за здравствено осигурување на Република Северна Македонија, 
Агенцијата за финансиска поддршка во земјоделството, Фондот на пензиското и инвалидското 
осигурување на Северна Македонија во координација со Националната федерација на фармери, 
интензивно и со одлична соработка работеше на изнаоѓање на системско решение на 
отворените прашања, поврзани со финансиската поддршка на лицата, кои вршат земјоделска 
дејност во случаите на бременост, раѓање и мајчинство, како и во случаите на спреченост за 
вршење на земјоделската дејност поради болест или повреда. Поради виталното значење на 
прашањето за финансиска поддршка на земјоделците и напорите за неговото ургентно 
решавање, како времено решение произлезе Програмата за 2023 година, со која се обезбедува 
социјална сигурност на жените кои вршат земјоделска дејност, со тоа што ќе им биде 
овозможено користење на надоместок за мајчинство за време на спреченост на вршење на 
земјоделска дејност поради раѓање на дете. Исто така, Програмата има афирмативен и развоен 
карактер, a воедно има и заштитни механизми за да не биде злоупотребувана од страна на лица 



 
 
 
 

кои не се занимаваат со земјоделство, а во исто време се овозможува да се развива 
земјоделството како професија и се влијае позитивно на зголемување на бројот на регистрирани 
земјоделки и земјоделци чија основна дејност им е земјоделството. Еден од бенефитите на 
Програмата е и позитивното влијание на зголемување на бројот на млади фармери и жени 
фармери сопственички на земјиште. 
 
Владата смета дека во заеднички интерес на сите е да се изнајде системско и трајно решение за 
земјоделците/земјоделките и од таа причина, заедно со надлежните институции се преземаат 
активности и интензивно се работи на потребите и барањата на населението кое врши 
земјоделска дејност.  
 
Согласно претходно изнесеното, Владата на Република Северна Македонија дава негативно 
мислење по однос на доставениот Предлог на закон за изменување и дополнување на Законот 
за здравственото осигурување, по скратена постапка, поднесен од група пратеници во 
Собранието на Република Северна Македонија. 
 

Точка 20 
 
Владата го симна од Дневен ред Известувањето од извршител Лазар Петровски од Куманово, 
доставено под И.бр. 2593/2023 за Заклучок за трета усна јавна продажба, која ќе се одржи на 12 
мај 2026 година, за недвижен имот, запишан во Имотен лист бр.493, за КО Љубодраг, на КП 
бр.57/3, КП бр.59/4, КП бр.60/3 и КП бр.62/3, викано место/улица „Бединска Утрина“ и Имотен 
лист бр.188, за КО Љубодраг, на КП бр.57/6, КП бр.58/3 и КП бр.59/7, викано место/улица 
„Бединска Утрина“. 
 

Точка 21 
 
Владата ја разгледа Информацијата за тековниот статус на годишни активности на Агенцијата за 
квалитет и акредитација на здравствени установи во 2025 година, како материјал за 
информирање. 
 
Истовремено, Владата да го задолжи Министерството за здравство, да постапи по Заклучокот 
донесен на Четириесеттата седница на Владата на Република Северна Македонија, одржана на 
17 декември 2024 година, точка 65, кој гласи: 
 
„Истовремено, се задолжува Министерството за здравство, во соработка со Агенцијата за 
квалитет и акредитација на здравствените установи, да започне со подготовка на новата 
законска регулатива за акредитација на здравствените установи и во рок од три месеци да ја 
информира Владата за истото.“. 
 

Точка 22 
 
Владата ја разгледа Информацијата за реализираниот Проект за користење услуга за одмор и 
рекреација на деца од семејства во социјален ризик, деца корисници на посебен додаток и деца 
без родители и родителска грижа, за зима 2026 година, како материјал за информирање. 
 

Точка 23 
 

Владата ја разгледа Информацијата со Годишен извештај за 2025 година за спроведување на 
активностите од Акцискиот план 2025-2026 за спроведување на Националната стратегија за 
еднаквост и недискриминација 2022-2026, со текст на Годишен извештај за 2025 година, како 
материјал за информирање. 



 
 
 
 

  
Точка 24 

 
1. Владата го разреши Сашо Клековски, од должноста вршител на должноста директор на 
Фондот за здравствено осигурување на Република Северна Македонија, на предлог на 
министерот за здравство, поради именување на директор на Фондот, по распишан јавен оглас. 
 
2. Владата го именува Сашо Клековски, за директор на Фондот за здравствено осигурување на 
Република Северна Македонија, по спроведен јавен оглас, на предлог на министерот за 
здравство. 
 
3. Владата го именува Седат Бислими, за заменик на директорот на Фондот за здравствено 
осигурување на Република Северна Македонија, по спроведен јавен оглас, на предлог на 
министерот за здравство. 
    
  4.  Владата од должноста членови на Управниот одбор на Македонската академска 
истражувачка мрежа (МАРнет), поради истек на мандатот, ги разреши: 
 
- проф. д-р Илија Јолевски, 
- проф д-р Зоран Здравев и  
- проф д-р Агон Мемети. 
 
4.1 Владата за членови на Управниот одбор на Македонската академска истражувачка мрежа 
(МАРнет), на предлог на Ректорската конференција на јавните универзитети во Република 
Северна Македонија, ги именува: 
 
- проф. д-р Никола Рендевски - Универзитет „Св. Климент Охридски“ во Битола;  
- проф. д-р Наташа Коцеска - Универзитет „Гоце Делчев“ во Штип и  
- доц. д-р Агрон Иљази, Универзитетот во Тетово. 
 
5.  Владата ја разреши проф. д-р Симона Груевска – Маџоска, редовен професор на ЈНУ 
Институтот за македонски јазик „Крсте Петков Мисирков“-Скопје, од должноста претседател на 
Советот за македонски јазик, на нејзино барање. 
 
6. Владата ја разреши Драгана Димковска, од должноста член на Управниот одбор на ЈУ Детски 
дом „11 Октомври“, претставник од редот на стручните работници во установата. 
 
6.1 Владата го именува Владимир Керамичиев, за член на Управниот одбор на ЈУ Детски дом „11 
Октомври“, претставник од редот на стручните работници. 
 
7. Владата го именува Амир Шеји, за член на Надзорниот одбор за контрола на материјално– 
финансиското работење на Јавното претпријатие за одржување и заштита на магистралните и 
регионалните патишта – Скопје ц.о. 
 
8. Владата го именува Иван Рутевски, за државен правобранител во Државното 
правобранителство на Република Северна Македонија за подрачје Битола и истовремено му 
утврди коефициент за пресметување на плата. 
 

Точка 25 
 
1. Владата го разгледа предложениот Налог за работа број 2 за Проект: Интерконекција 
Македонија – Албанија – Фаза 1, LOT 1 – 400 kV изградба на далекувод од 400/110 kV ТС Битола 



 
 
 
 

2, преку 400/110 kV ТС Охрид, до македонско-албанската граница, со текст на Налог за работа и 
Полномошно за застапување и го усвои со следните заклучоци: 
 
1) Се овластува Александар Николоски, заменик на претседателот на Владата на Република 
Северна Македонија и министер за транспорт, да го потпише Налогот за работа број 2, за и во 
име на Владата на Република Северна Македонија согласно Рамковниот договор за правни 
услуги склучен помеѓу: (1) Владата на Република Северна Македонија („Клиент“); и (2)Fenwick 
Elliott LLP („FE“), со датум од 27 мај 2025 година („Договорот“). 
 
2) Се задолжува Александар Николоски, заменик на претседателот на Владата на Република 
Северна Македонија и министер за транспорт (во својство на претседавач на Координативното 
тело за следење на арбитражни постапки), да го достави потпишаниот Налог за работа  број 2 до 
Адвокатската куќа Fenwick Elliott LLP („FE“). 
 
3) Се задолжува Министерството за енергетика, рударство и минерални суровини да ги задолжи 
органите на управување на АД МЕПСО во државна сопственост, Скопје и да го овласти Бурим 
Љатифи, генерален директор и претседател на Управниот одбор на АД МЕПСО, во државна 
сопственост, Скопје, да го потпише Полномошното за застапување на Адвокатската куќа Fenwick 
Elliott LLP („FE“) во врска со спорот што настанал помеѓу АД МЕПСО и Енергоинвест д.д. Сараево, 
во врска со Договор, склучен помеѓу АД МЕПСО и Енергоинвест на 7 февруари 2020 година, кој 
се однесува на Интерконекција Македонија – Албанија – фаза 1, LOT 1 – 400 kV далекувод од 
400/110 kV ТС Битола 2 преку 400/110 kV ТС Охрид до македонско-албанската граница 
(„Договорот“). 
 
2. Владата го разгледа Барањето на Врховниот суд на Република Северна Македонија, за 
обезбедување на преведувачи по повод XVI Годишна конференција на претседатели на врховни 
судови од Централна и Источна Европа, која ќе се одржи на 22 и 23 јуни 2026 година, во хотел 
„Мериот“ во Скопје, го прифати Барањето и го задолжи Генералниот секретаријат на Владата на 
Република Северна Македонија, да обезбеди двајца преведувачи за превод од македонски јазик 
на албански јазик и обратно и двајца преведувачи за превод од македонски јазик на 
босански/српски/хрватски јазик и обратно, на 22 и 23 јуни 2026 година,  во хотел „Мериот“ во 
Скопје, со цел овозможување на непречено учество на сите делегати во официјалниот работен 
дел на настанот. 
 
3. Владата, по повод Свечената академија - 80 години од доселувањето на Македонците во 
Војводина, Нови Сад, Република Србија, заклучи: 
 
1) Се задолжува Службата за општи и заеднички работи на Владата на Република Северна 
Македонија да обезбеди потребна опрема, превоз за опремата и за вработените од Владата на 
Република Северна Македонија, кои се вклучени во организацијата на настанот Свечената 
академија - 80 години од доселувањето на Македонците во Војводина, Нови Сад, на релација 
Нови Сад – Скопје - Нови Сад. 
 
2) Се задолжува Генералниот секретаријат на Владата на Република Северна Македонија, да ги 
покрие сите трошоците кои ќе произлезат во врска со организација на Свечената академија - 80 
години од доселувањето на Македонците во Војводина, која ќе се одржи во Нови Сад, Република 
Србија, како и да ги покрие трошоците за учесниците во програмата.  
 
3) Се задолжува Канцеларијата на претседателот на Владата на Република Северна Македонија 
- Одделение за протокол, да подготви листа на гости, да испрати покани, како и организациски 
подготовки за протоколарните делови во врска со организација на Свечената академија - 80 
години од доселувањето на Македонците во Војводина, Нови Сад. 



 
 
 
 

  
4) Се задолжува Генералниот секретаријат на Владата на Република Северна Македонија - 
Сектор за односи со јавност, да подготви сценарио за целокупното одбележување на настанот и 
да организира медиумско покривање на истиот.  
 
5) Се укажува на Јавното радиодифузно претпријатие „Македонска радиотелевизија“ – Скопје, 
да обезбеди пренос во живо од Свечената академија - 80 години од доселувањето на 
Македонците во Војводина, Нови Сад, Република Србија, на 30 мај 2026 година, со почеток од 
17 часот.  
 
6) Се задолжува Националната установа Национална опера и балет, да обезбеди оперски пејач 
за прославата по повод Свечената академија - 80 години од доселувањето на Македонците во 
Војводина, Нови Сад, Република Србија, на 30 мај 2026 година, со почеток од  17  часот и 
финансиски да ги покрие трошоците за ангажман на истиот.  
 
7) Се задолжува Националната установа Македонски народен театар, да обезбеди водители за 
прославата по повод Свечената академија - 80 години од доселувањето на Македонците во 
Војводина, Нови Сад, Република Србија, на 30 мај 2026 година, со почеток од  17  часот и 
финансиски да ги покрие трошоците за ангажманот на истите.  
 
8) Се задолжува Народниот театар „Јордан Хаџи Константинов – Џинот“ во Велес, да обезбеди 
водител за прославата по повод Свечената академија - 80 години од доселувањето на 
Македонците во Војводина, Нови Сад, Република Србија, на 30 мај 2026 година, со почеток од  
17  часот и финансиски да ги покрие трошоците за ангажман на истиот.  
 
9) Се задолжува Националната установа Ансамбл за народни игри и песни на Македонија 
„Танец“ – Скопје, да ја подготви програмата по повод Свечената академија - 80 години од 
доселувањето на Македонците во Војводина, Нови Сад, Република Србија, на 30 мај 2026 година, 
со почеток од  17  часот.   
 
10) Се задолжува Службата за општи и заеднички работи на Владата на Република Северна 
Македонија, да обезбеди превоз за учесниците во културната програма од заклучоците број 6, 
7, 8 и 9, за потребите на Свечената академија - 80 години од доселувањето на Македонците во 
Војводина,  која ќе се одржи во Студентскиот културен центар, Нови Сад, Република Србија, на 
30 мај 2026 година, со почеток од 17 часот.  
 
11) Се задолжува Генералниот секретаријат на Владата на Република Северна Македонија, да ги 
покрие сите трошоци за хотелско сместување на новинарските екипи, а кои ќе произлезат во 
врска со организација на Свечената академија - 80 години од доселувањето на Македонците во 
Војводина, која ќе се одржи во Нови Сад, Република Србија. 
 
12) Се задолжува Службата за општи и заеднички работи на Владата на Република Северна 
Македонија, да обезбеди превоз на релација Скопје-Нови Сад-Скопје, за новинарските екипи 
кои ќе известуваат за потребите на Свечената академија - 80 години од доселувањето на 
Македонците во Војводина, која ќе се одржи во Студентски културен центар, Нови Сад, 
Република Србија, на 30 мај 2026, со почеток од 17 часот.  
 
13) Се задолжува Министерството за европски прашања, да се вклучи во организацијата на 
Свечената академија - 80 години од доселувањето на Македонците во Војводина, Нови Сад, 
Република Србија. 
 



 
 
 
 

4. Владата по повод одбележувањето на 24 Мај, ,,Св. Кирил и Методиј”- Ден на сесловенските 
просветители, ги донесе следните заклучоци: 
 
1) Се определува Делегација во следниот состав:  
- м-р Сања Божиновска, министер за енергетика, рударство и минерални суровини;  
- Панче Тошковски, министер за внатрешни работи;  
- д-р Тимчо Муцунски, министер за надворешни работи и надворешна трговија; 
да присуствува на положување цвеќе на 24 мај 2026 година, во 11:00 часот пред споменикот на 
сесловенските просветители Св.Кирил и Методиј, во Охрид. 
 
2) Се задолжува Службата за општи и заеднички работи на Владата на Република Северна 
Македонија да обезбеди потребна опрема (цветно уредување, говорница, техничка опрема, 
вода, знамиња и друга опрема), како и превоз за опремата и за вработените од Владата кои се 
вклучени во организација на настанот и да организира коктел по завршување на настанот, кој ќе 
се одржи во црквата Св. Софија во Охрид на 24 мај 2026 година со почеток од 13:00  часот. 
 
3) Се задолжува Mинистерството за одбрана - Генералштаб на Армијата на Република Северна 
Македонија во соработка со Службата за општи и заеднички работи на Владата на Република 
Северна Македонија  да обезбеди доволен број на гардисти и фанфаристи, како и опрема за 
положување на цвеќе (знамиња, венци, држачи за венци, црвена патека и друго), кое ќе се 
одржи на 24 мај 2026 година во Охрид пред споменикот на сесловенските просветители 
Св.Кирил и Методиј во 11:00  часот.  
 
4) Се задолжува Генералниот секретаријат на Владата на Република Северна Македонија, да ги 
покрие трошоците за сместување во врска со организација на настанот, кој ќе се одржи во 
црквата Св. Софија во Охрид.  
 
5) Се задолжува Одделението за протокол при Канцеларијата на претседателот на Владата на 
Република Северна Македонија да подготви листа на гости, покани, агенда и организациски 
подготовки за протоколарните делови во врска со организација на 24 Мај, ,,Св. Кирил и 
Методиј”- Ден на сесловенските просветители. 
 
6) Се задолжува Секторот за односи со јавност при Владата на Република Северна Македонија 
да создаде сценарио за целокупното одбележување на настанот и да организира медиумско 
покривање на истиот. 
  
7) Се задолжува Министерството за внатрешни работи да ги преземе сите активности согласно 
своите надлежности за да го обезбеди настанот на локациите на кои ќе се чествува празникот. 
 
8) Се задолжува Министерството за здравство да обезбеди едно амбулантно возило со 
медицински тим пред црквата Св.Софија во Охрид. 
 
9) Се препорачува на Општина Охрид да обезбеди  едно противпожарно возило на 24 мај 2026 
година, во Охрид, во црквата Св.Софија. 
 
10) Се укажува на Јавното радиодифузно претпријатие Македонска радио-телевизија на 
Република Северна Македонија да обезбеди пренос во живо од одбележувањето на 24 Мај во 
црквата Св.Софија во Охрид.  
 
11) Се задолжува НУ Завод за заштита на спомениците на културата  и Музеј-Охрид да 
организира изложба во црквата Св. Софија во Охрид по повод одбележувањето на 24 Мај, ,,Св. 
Кирил и Методиј”- Ден на сесловенските просветители. 



 
 
 
 

  
12) Се задолжува НУ Охридско лето-Охрид да ја подготви културната програма по повод 
одбележувањето на 24 Мај, ,,Св. Кирил и Методиј”- Ден на сесловенските просветители и да ги 
покрие финансиските трошоци за одржување на истата.  
 
13) Се задолжува НУ Македонски народен театар да обезбеди водител за прославата на 24 Мај 
во црквата Св. Софија во Охрид со почеток од  12:00  часот и финансиски да го подмири тој 
трошок.  
 
14) Се задолжува НУ Драмски театар - Скопје да обезбеди водител за прославата на 24 Мај во 
црквата Св. Софија во Охрид со почеток од  12:00  часот и финансиски да го подмири тој трошок. 
 
15) Се задолжува Службата за општи и заеднички работи на Владата на Република Северна 
Македонија да обезбеди превоз за учесниците во културната програма од заклучокот број 12 (18 
лица од хорот „Злата Мегленска“ и двајца водители од заклучоците број 13 и 14) за потребите 
на прославата, која ќе се одржи во црквата Св. Софија во Охрид на 24 мај 2026 со почеток од 
12:00  часот. 
 
5. Владата по повод одбележувањето на 24 Мај, „Св. Кирил и Методиј”- Ден на сесловенските 
просветители, ги донесе следните заклучоци: 
 
1) Се определува Делегација во следниот состав:  
-Љупчо Димовски, заменик на претседателот на Владата на Република Северна Македонија, 
задолжен за политички систем,  
- Ѓоко Велковски, заменик на министерот за социјална политика, демографија и млади, 
- д-р Викторија Трајков, заменик на министерот за европски прашања,  
 
да присуствува на положување цвеќе, на 22 мај 2026 година, во 10:00 часот пред споменикот на 
сесловенските просветители Св.Кирил и Методиј, на платото на Универзитетот ,,Св.Кирил и 
Методиј” во Скопје.  
 
2) Се задолжува Службата за општи и заеднички работи на Владата на Република Северна 
Македонија да обезбеди венци за положување на цвеќе, како и превоз на Делегацијата. 
 
6. Владата, по повод официјалната посета на Андреј Пленковиќ, премиер на Република Хрватска, 
која ќе одржи на 26 мај 2026 година во Охрид, заклучи: 
 
1) Се задолжува Службата за општи и заеднички работи на Владата на Република Северна 
Македонија да ја обезбеди потребната материјално -техничка опрема за покривање на сите 
потребни, согласно спецификацијата доставена од Канцеларијата на претседателот на Владата 
на Република Северна Македонија, превоз на делегациите и техничкиот персонал и ручек за 
официјалната делегација.  
 
2) Се задолжува Mинистерството за одбрана - Генералштаб на Армијата на Република Северна 
Македонија, во соработка со Службата за општи и заеднички работи на Владата на Република 
Северна Македонија, да го организира официјалниот пречек и испраќањето на Андреј 
Пленковиќ, премиер на Република Хрватска, согласно спецификацијата доставена од 
Канцеларијата на претседателот на Владата на Република Северна Македонија.  
 
3) Се задолжува Генералниот секретаријат на Владата на Република Северна Македонија, да ги 
покрие трошоците за сместување на официјалната делегација и техничкиот персонал, како и 



 
 
 
 

трошоците за храна и пијалок на делегациите и техничкиот персонал, за време на официјалната 
посета.  
 
4) Се задолжува Канцеларијата на претседателот на Владата на Република Северна Македонија 
- Одделение за протокол, да подготви агенда и организациски подготовки за протоколарните 
делови во врска со организација на настанот.  
 
5) Се задолжува Генералниот секретаријат на Владата на Република Северна Македонија - 
Сектор за односи со јавност, да организира медиумско покривање на настанот.  
 
6) Се задолжува Министерството за внатрешни работи да ги преземе сите активности согласно 
своите надлежности за да ги обезбеди локациите на кои ќе се одржува официјалната посета на 
Андреј Пленковиќ, премиер на Република Хрватска.  
 
7) Се задолжува Министерството за здравство да обезбеди едно амбулантно возило со 
медицински тим на локациите, согласно програмата која ќе биде доставена од Канцеларијата на 
претседателот на Владата на Република Северна Македонија.  
 
8) Се препорачува на Општина Охрид да има обезбедено едно противпожарно возило на 
локациите, согласно програмата која ќе биде доставена од Канцеларијата на претседателот на 
Владата на Република Северна Македонија.  
 
9) Се препорачува на Општина Охрид, да ги исчисти сите локации на движење на официјалната 
делегација, согласно програмата доставена од Канцеларијата на претседателот на Владата на 
Република Северна Македонија. 
 
7. Владата, по повод укажувањето на Игор Јанушев, генерален секретар на Владата, во врска со 
Заклучокот од Нацрт - записникот од Сто педесет и деветтата седница на Владата на Република 
Северна Македонија, одржана на 24 март 2026 година, по Информацијата за потребата на 
обезбедување на податоци за бројот на службени моторни возила со кои располагаат 
министерствата и органите во состав на министерствата, со прилог - листи, повторно ги задолжи 
Министерството за внатрешни работи, Бирото за јавна безбедност, Министерството за 
економија и труд, Управата за јавни приходи и Собранието на Република Северна Македонија, 
да постапат по истиот и до Службата за општи и заеднички работи на Владата на Република 
Северна Македонија во пропишаниот формат подготвен од страна на Службата, преку 
електронска пошта на следната адреса: info@sozr.gov.mk, да достават:  
 А) листа на  службени моторни возила кои ги поседуваат и се во исправна состојба;  
 Б) листа на возила кои се неисправни, но може да се стават во употреба; 
 В) листа на дотраени/искористени возила кои не можат да се стават во употреба и  
 Г) листа колку возила им се потребни за вршење на секојдневни работни задачи низ урбана 
средина, а колку им се потребни за далечни патувања (надвор од градот со кои ги вршат 
задачите). 
 

Точка 26 
 
Владата ја разгледа Информацијата во врска со потребата од дополнително усогласување на 
Националната регулатива поврзана со Интелигентни транспортни системи (ИТС), како дел од 
Реформската агенда и ја усвои со следните заклучоци: 
 
1. Се задолжува Министерството за транспорт, најдоцна во рок од 15 дена, да подготви предлог 
на закон за изменување и/или дополнување на Законот за јавни патишта, предлог на закон за 
изменување и/или дополнување на Законот за превоз во патниот сообраќај и предлог на закон 



 
 
 
 

за изменување и/или дополнување на  Законот за железнички систем и истите да ги достави на 
мислење до надлежните институции, согласно Деловникот за работа на Владата на Република 
Северна Македонија.  
 
2. Се задолжува Министерството за внатрешни работи, најдоцна во рок од 15 дена, да подготви 
предлог на закон за изменување и/или дополнување на Законот за безбедност на сообраќајот 
на патиштата и истиот да го достави на мислење до надлежните институции, согласно 
Деловникот за работа на Владата на Република Северна Македонија. 
 
3. Се задолжува Министерството за локална самоуправа, најдоцна во рок од 15 дена, да 
подготви предлог на закон за изменување и/или дополнување на Законот за Град Скопје и 
истиот да го достави на мислење до надлежните институции, согласно Деловникот за работа на 
Владата на Република Северна Македонија.  
 
4. Се задолжуваат Министерството за транспорт, Министерството за внатрешни работи и 
Министерството за локална самоуправа, при подготовката на законските решенија, во предлогот 
на законите од заклучоците бр.1, 2 и 3, да ги имаат предвид препораките од експертската 
анализа изработена во рамки на проектот СУПРАЕ, како и забелешките на Европската комисија. 
 

Точка 27 
 
Владата ја разгледа Информацијата за донесување на Урбанистички план за подрачја и градби 
од државно значење за група на класа на намена Е-Инфраструктура, Е1.13- Површински соларни 
и фотоволтаични електрани (над 10 МW) во КО Јамуларци и КО Скандалци, Општина Штип, со 
Предлог-одлука, ја усвои Информацијата и ја донесе Одлуката за донесување на Урбанистички 
план за подрачја и градби од државно значење за група на класа на намена Е - Инфраструктура, 
Е1.13 - површински соларни и фотоволтаични електрани (над 10 МW) во КО Јамуларци и КО 
Скандалци, Општина Штип. 
 

Точка 28 
 
Владата ја разгледа Информацијата за потребата од впишување на Хидросистемот „Ѓавато“ во 
државна сопственост, ја усвои Информацијата и го задолжи Министерството за животна средина 
и просторно планирање редовно да ја известува Владата на секои шест месеци за напредокот 
на работите во поглед на постапките за легализација на повеќенаменските водостопански 
објекти за нивно запишување во сопственост на Република Северна Македонија. 
 

Точка 29 
 

Владата ја донесе Програмата за изменување и дополнување на Програмата за колекторски 
систем Охрид и Струга за 2026 година. 

 
Точка 30 

 
Владата ја донесе Одлуката за продажба на движни ствари - јачмен  за добиточна храна. 
 

Точка 31 
 
Владата ја разгледа Информацијата за ревидираната проценка на вредноста на проектот 
„Изградба на нова железничка делница Крива Паланка - граница со Република Бугарија, како дел 
од Железничкиот Коридор VIII“ и согласно расправата на седница условно ја усвои, со заклучок 
Јавното претпријатие за железничка инфраструктура „Железници на Република Северна 



 
 
 
 

Македонија“-Скопје, да го усогласат предметниот материјал со Министерството за транспорт и 
Министерството за финансии. 
 

Точка 32 
 
Владата го разгледа Извештајот за завршени преговори за склучување на Договор меѓу Владата 
на Република Северна Македонија и Владата на Република Хрватска за стратешка соработка, со 
усогласен текст на Договор, го усвои Извештајот и го прифати усогласениот текст на  Договорот 
меѓу Владата на Република Северна Македонија и Владата на Република Хрватска за стратешка 
соработка. 
 

Точка 33 
 
Владата ја донесе Одлуката за продолжување на концесијата за експлоатација на минерална 
суровина – варовник на Друштвото за производство, трговија и услуги Метал прес ДООЕЛ увоз-
извоз Скопје на локалитетот „Тикијарница“, с.Пчиња, Општина Куманово, согласно усно 
изнесеното позитивно мислење на министерот за финансии. 
 

Точка 34 
 
Владата ја разгледа Информацијата во врска со одржување на Собрание на акционери на 
Тутунски комбинат АД Прилеп, закажано за 26 мај 2026 година и ја усвои со следните заклучоци: 
 
1. Заклучоците од оваа информација да се достават до овластеното лице, кое согласно член 392 
од Законот за трговските друштва, има својство на полномошник и претставник на акциите на 
Владата на Република Северна Македонија во друштвото, како инструкција за начинот на 
гласање на Собрание на акционери на Тутунски комбинат АД Прилеп, закажано за 26 мај 2026 
година, односно да гласа, како што е утврдено во заклучокот бр.3 од оваа информација. 
 
2. Се задолжува Генералниот секретаријат на Владата на Република Северна Македонија да го 
извести Друштвото Тутунски комбинат АД Прилеп за издаденото полномошно на претставникот 
на своите акции во друштвото. 
 
3. Го одобри начинот на гласање на Собранието од страна на својот претставник, по наведените 
точки од Дневниот ред и тоа: 
 
ДНЕВЕН РЕД: 
 
Процедурален дел 
 
1. Избор на работни тела на Собранието 
 
а) Верификациона комисија од 3 члена 
 
- По оваа точка од Друштвото е доставена Предлог-одлука за избор на верификациона комисија.  
За оваа точка да се гласа „ЗА". 
  
б) 1 бројач на гласови. 
- По оваа точка од Друштвото е доставена Предлог-одлука за избор на бројач на гласови.  
За оваа точка да се гласа „ЗА". 
 
2. Избор на претседавач на Собранието на акционери  



 
 
 
 

- Во доставениот материјал за седницата е дадена Одлука за избор на претседавач на Собрание.  
За оваа точка да се гласа „ЗА". 
 
Работен дел: 
 
1. Разгледување и одобрување на Годишниот извештај за работењето на Тутунски комбинат АД 
Прилеп, за деловната 2025 година: 
 
- Предлог-одлука за одобрување на Годишниот извештај за работењето на Тутунски комбинат 
АД Прилеп, за деловната 2025 година 
 
Да се гласа „ЗА ". 
 
2. 0добрување на Годишната сметка и финансиските извештаи за работата на Тутунски комбинат 
АД Прилеп за деловната 2025 година: 
 
- Предлог-одлука за одобрување на коригирана годишна сметка и финансиски извештаи и 
распоредување на добивката на Тутунски комбинат АД Прилеп за деловната 2025 година 
 
Да се гласа „ЗА“. 
 
З. Разгледување и усвојување на Извештајот од извршената ревизија на Годишната сметка и 
финансиските извештаи на Тутунски комбинат АД Прилеп за деловната 2025 година: 
 
- Предлог-одлука за одобрување на Извештајот на независниот ревизор за деловната 2025 
година 
 
Да се гласа „ЗА“. 
 
4. Одобрување на работата и водењето на работењето со Друштвото на членовите на Одборот 
на директори: 
- предлог-одлуки за одобрување на работата и водењето на работењето со Тутунски комбинат 
АД Прилеп поединечно за следните членови: Александар Алексовски (извршен член), Зоран 
Петрески (извршен член), Афродитеа Настеска (извршен член), Сашко Вељаноски (неизвршен 
независен член), Александар Кузманоски (неизвршен независен член), Гоце Николоски 
(неизвршен член) и Афродита Баталоска (неизвршен член).  
 
Да се гласа „ЗА“. 
 
5. Назначување овластен ревизор за ревизија на Годишната сметка и финансиските извештаи на 
Тутунски комбинат АД Прилеп за деловната 2026 година: 
 
- Предлог - одлука за назначување на овластен ревизор.  
 
Да се гласа „ЗА ". 
 

* 

* * 
 
На седницата се водени стенографски белешки. 
 
Седницата заврши во 13:40 часот. 


